ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԼՐԱՑՈՒՄԸ ԵՎ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Հիմք ընդունելով «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին 2022 թվականի դեկտեմբերի 16-ի թիվ ՀՕ-457-Ն օրենքի հոդված 1-ը և «Քաղաքացիական ծառայության մասին» օրենքի 24-րդ հոդվածի 2-րդ մասը՝ այն է՝ գործունեությունը դադարած մարմինների կադրերի ռեզերվի վարումը, վարձատրության տրամադրումը իրականացնում է քաղաքացիական ծառայության գրասենյակը: Վարչապետի աշխատակազմի քաղաքացիական ծառայության գրասենյակի (այսուհետ՝ Գրասենյակ) ղեկավարի 2023 թվականի հուլիսի 3-ի թիվ 44-Ա որոշմամբ Գրասենյակի քաղաքացիական ծառայության կադրերի ռեզերվում է գրանցվել գործունեությունը դադարեցրած Արտակարգ իրավիճակների նախարարության թվով 99 քաղաքացիական ծառայող։ 
Միաժամանակ, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 27-րդ հոդվածի 5-րդ մասի համաձայն՝ կադրերի ռեզերվում գտնվելու ժամանակահատվածում օրենքով սահմանված դեպքում, կարգով պետական ծառայողը վարձատրվում է, եթե օրենքով այլ բան նախատեսված չէ: Քաղաքացիական ծառայության կադրերի ռեզերվում գտնվելու ժամանակահատվածում քաղաքացիական ծառայողը վարձատրվում է միայն երեք ամսվա համար` իր զբաղեցրած վերջին պաշտոնում ունեցած պաշտոնային դրույքաչափով, սակայն ոչ ավելի, քան ղեկավար պաշտոնների 1-ին ենթախմբի առավելագույն դրույքաչափը: Ինչպես նաև հիմք ընդունելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 22-րդ հոդվածի 6.3-րդ մասը և «Քաղաքացիական ծառայության մասին» օրենքի 24-րդ հոդվածի 2-րդ մասը՝ իրավունք վերապահել Քաղաքացիական ծառայության գրասենյակին՝ ԱԻՆ գործունեության դադարեցման հետևանքով կադրերի ռեզերվում գրանցված քաղաքացիական ծառայողներին վճարել նաև 2023 թվականի 1-ին կիսամյակի կատարողականների հիման վրա պարգևատրումները:
[bookmark: _GoBack]Ելնելով վերոգրյալից Գրասենյակի քաղաքացիական ծառայության կադրերի ռեզերվում 2023 թվականի հուլիսի 3-ից գրանցված թվով 99 քաղաքացիական ծառայողների վարձատրության և քաղաքացիական ծառայողների 2023 թվականի 1-ին կիսամյակի կատարողականների հիման վրա պարգևատրում ստացող թվով 113 քաղաքացիական ծառայողների համար ներկայացված նախագծով առաջարկվում է ՀՀ 2023 թվականի պետական բյուջեով Արտակարգ իրավիճակների նախարարության՝ «1112. Արտակարգ իրավիճակների բնագավառի պետական քաղաքականության մշակում, ծրագրերի համակարգում և մոնիտորինգ» ծրագրի «11001. Արտակարգ իրավիճակների բնագավառում քաղաքականության մշակում, խորհրդատվական ծառայությունների տրամադրում և մոնիտորինգի իրականացում» միջոցառմանը հատկացված ֆինանսական միջոցներից 158,015.4 հազար դրամ նվազեցնել և հատկացնել ՀՀ վարչապետի աշխատակազմի՝ «1136. ՀՀ Վարչապետի լիազորությունների իրականացման ապահովում» ծրագրի «11017. Քաղաքացիական ծառայության կադրերի ռեզերվում գտնվող քաղաքացիական ծառայողների իրավունքների ապահովում» միջոցառմանը՝ տնտեսագիտական դասակարգման «Աշխատողների աշխատավարձեր և հավելավճարներ» և «Քաղաքացիական, դատական և պետական այլ ծառայողների պարգևատրում»  հոդվածներով:


Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:





